
INTERNACIONAL

A cooperacion internacional ao
desenvolvemento dende o eido local

Description

Cando o IGADI (Instituto Galego de Analise e Documentacién Internacional, www.igadi.org) promoveu a creacion dunha
estrutura especifica e dinamizadora do compromiso municipalista coa cooperacion internacional ao desenvolvemento tifia
en mente varias premisas.

Cando o IGADI (Instituto Galego de Analise e Documentacién Internacional, www.igadi.org) promoveu a creacion dunha
estrutura especifica e dinamizadora do compromiso municipalista coa cooperacion internacional ao desenvolvemento tifia
en mente varias premisas.

En primeiro lugar, a necesidade de superar a caracterizacion desta politica publica como un feito puntual e illado,
favorecendo o establecemento de sinerxias que transcenderan os protagonismos individuais e que tamén posibilitara a sta
rigorizacién e profesionalizacién, gafiando eficiencia na xestién, acompafando mellor os intereses dos parceiros e
beneficiarios, con opcién entdn a consolidar relacions e proxectos con minimas garantias de continuidade no tempo e con
maior ambicion.

En segundo lugar, erguer un terceiro piar da cooperacion no noso pais capaz de reunir o alargamento do compromiso das
entidades locais cun modelo coherente coa sUa identidade e traxectoria e unha mais extensa familiarizacién da cidadania
coa cooperacion facilitada pola proximidade do poder local, converténdoo en dinamizador do propio tecido asociativo
alentando unha cultura de cooperacion baseada na autoorganizacién, no respecto da independencia, na colaboracion e na
propia eficiencia da axuda.

En terceiro lugar, a xeracion dun discurso propio que tivese en conta as nosas singularidades, que partira de nés mesmos
fuxindo das imitacions e das inercias e que desde a xestion desa diferenciacion puideramos enriquecer o discurso xeral da
cooperacion, isto é, galeguizando estrutura e accidn, pero pensando tamén en abrir espazos de especializacion que
evitaran duplicidades e que permitiran afondar, no xeografico, no tematico, en areas nas que Galicia poderia crear,
significarse e ter que dicir ao resto do Estado, de Europa e mesmo do mundo. Neste Ultimo senso, considerabamos que
esta politica publica debia inserirse no marco xeral do fomento da nosa paradiplomacia, sen que diso se derivasen
necesariamente dependencias de estratexias de orde comercial, pero si enmarcando a cooperacion internacional ao
desenvolvemento nunha estratexia global que atendera aos aspectos de orde social, cultural, econémica e institucional.

Esa armazén debia conducirse no marco dun espirito de dialogo activo cos demais actores do sistema galego de
cooperacion, moi especialmente coa coordinadora de ONGDs con quen o Fondo Galego mantivo dende o primeiro
momento unha relacion fluida de entendemento e de acordo para acadar un obxectivo comun: a superacion do atraso
evidente de Galicia en relacion ao compromiso cooperante, un atraso alleo ao compromiso social e directamente asociable
a desorientacion e inhibicion institucional.

Page 1
Para comprender o Mundo desde aqui, para proxectar a Galicia no contexto internacional



0E ANALISE

E DOCUMENTACION

N o | IGADI / INSTITUTO GALEGO DE ANALISE E DOCUMENTACION INTERNACIONAL
™» gIA www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

INTERNACIONAL

Foi asi que con escasos vimbios alentamos un primeiro traballo de diagnose e analise sobre a situacién da cooperacion
internacional no eido local que foi publicado na revista Grial en 1996, unha radiografia que serviu como antecedente dunha
primeira convocatoria realizada en Nigran (Pontevedra) coa participacion de entidades locais, ONGDs, FEGAMP, FEMP,
Nacions Unidas, etcétera, e que permitiu avanzar na realizacién dunha segunda convocatoria en Santiago de Compostela,
co apoio dunha FEGAMP que vifia de culminar o proceso de fusion das duas grandes entidades que representaban o
municipalismo galego. Xurdiria asi o Fondo Galego (www.fondogalego.org) como un espazo transversal, co acordo e
consenso institucional e partidario preciso, garantindo a presenza no proxecto das forzas politicas con presenza no eido
local.

Nas condicions de partida, caracterizadas por unha febleza extrema pero xenerosa en expectativas, esa concepcion da
cooperacion como un foro sen confrontacion e de pleno respecto a pluralidade, resultou decisiva para asentar a idea do
Fondo como xerme dunha auténtica axencia municipalista da cooperacion cun contorno conceptual articulado arredor da
Declaracion Programéatica que reline os trazos esenciais deste compromiso. Ese espirito resulta irrenunciable ainda hoxe,
configurandose a cooperacion como unha politica concertada que admite as diverxencias e os diferentes ritmos de
implicacion pero que non pode ser sometida & xeracion de dinamicas de creacién de dependencias partidarias por mais
gue os cargos representativos do Fondo oscilen na sta adscricién militante. A persistencia do IGADI como secretaria
técnica garante a solidez desa estrutura e aglutina esa vocacién de consenso.

Ao longo destes anos, cumprida a primeira década, cabe destacar o alargamento do compromiso asociativo e o calado
adquirido pola idea de que a solidariedade internacional non é un feito alleo ao poder local. Non obstante a fortaleza
extensiva desta evolucion, o certo é que a impregnacion sociopartidaria segue a ser insuficiente. Iso a pesar das multiples
declaraciéns, encontros e xornadas realizadas co proposito de sensibilizar aos diferentes actores e non s para evitar
retrocesos sendn para sentar as bases de pequenos saltos adiante que s6 moi anecdoticamente se tefien dado.

A principal precariedade non devén da inestabilidade dun poder local que cada catro anos € obxecto de renovacion (esta
sempre avanza parcialmente e ten como soporte acordos institucionais unanimes de adhesién ao Fondo Galego que
aportan madureza) sendn da frouxidade do compromiso dos partidos politicos, o principal instrumento que vertebra a
presenza politica local. Hai vinculaciéns individuais de notable valor, pero as estruturas partidarias como tal, en relaciéon a
este asunto, mévense ainda na ambiguidade e na distancia. Vai para tres lustros da fundacién do Fondo e diriase que
ainda hai razéns para un “apostolado solidario” entre as nosas forzas politicas. Se aqui non mudan as cousas sera dificil
crer en cambios de certo calado, ainda a sabendas de que no municipalismo as condicions locais pesan 0 seu e que non
sempre a autoridade das executivas € asumida sen rosmar. Pero sen ese empefio vertical, que expresa unha adhesion
programatica, no teimudo labor horizontal pesara sempre unha excesiva simpatia subxectiva e quedaremos a expensas
dela.

Cabe sinalar que ao longo destes anos logrouse establecer un corpo técnico progresivamente conectado con estas arelas
a partires dos cadros de persoal das propias entidades locais, ainda que suxeito aos seus vaivéns nun tempo en que a
inestabilidade afecta tamén ao persoal ao servizo das entidades locais. Contar con axentes implicados en cada entidade
asociada ao Fondo constitiie un referente de indubidable valor que facilita unha minima universalizacion do impulso
cooperante.

As Xornadas Anuais de Cooperacidn animadas polo Fondo e orientadas a alargar ese espazo de debate plural e de
consenso que o propio Fondo representaba no eido local, pretendian arbitrar ese foro que nos permitira medrar a todos,
non soamente en recursos econdémicos xestionados, mesmo tamén en autocaracterizacion e profesionalismo, superando
0s nosos minifundismos estériles e achegando masa critica para compensar as eivas orzamentarias con riqueza de ideas
e de propositos. Neste mesmo sentido, o propio IGADI tentou sen moito éxito achegar os seus recursos no eido
documental e internacional en xeral sen lograr, cando menos no nivel desexado, tender pontes cos diferentes piares do
sector, incluindo a universidade, para favorecer a investigacion neste eido e habilitar un terceiro espazo de entendemento
capaz de transcender o cotia para marcar follas de ruta que sen mingua da autonomia de cada quen permitiran a todos
gafar capacidades para fortalecer o sector e propiciar o salto cualitativo que arelamos e ao que nos debemos ainda.

| é que, paradoxalmente, o mundo da cooperacién coopera pouco entre si. Urxelle ultrapasar a dinamica da contestacion
polo escaso compromiso cooperante das institucions, inevitablemente presente e lamentablemente necesaria, para
concibir un proxecto integral e integrador que estableza as bases para ultimar un modelo de cooperacion que responda as
nosas singularidades e que se signifique pola sta capacidade en sentido amplo. Nesas condiciéns, quizais seria mais
doado gafar incidencia social e respecto institucional para un labor que ainda non traspasou a fronteira desa imaxe cada

vez mais asociada co politicamente correcto pero carente de substancia, para afirmarse como un area irrenunciable da
xestion publica que interesa e compromete a todos. A fondo.

